
TOKA – NJË SHTËPI E
NDËRTUAR PËRGJATË
DHJETË VITEVE

Të dashur miq të TOKA-s,

Vitin që lamë pas, TOKA me krenari festoi 10 vjetorin e saj. TOKA filloi
rrugëtimin e saj si një iniciativë e udhëhequr nga besimi te të rinjtë dhe
gjatë një dekade është shndërruar në një lëvizje mbarëkombëtare për
vullnetarizëm, edukim dhe angazhim qytetar. Sot, TOKA qëndron si
organizata lidere në Kosovë për vullnetarizëm dhe të nxënit përmes
përvojës - e rrënjosur në komunitete, shkolla dhe institucione në mbarë
vendin.

Një nga momentet më domethënëse të përvjetorit tonë të 10-të ishte lansimi i Bursës “LULËZOJNË”. E prezantuar gjatë
Natës Gala të TOKA-s, ky program përfaqëson përkushtimin tonë për të kthyer besimin dhe mbështetjen që TOKA ka
marrë ndër vite. Përmes bujarisë së bizneseve, diasporës dhe donatorëve individualë, ne ndamë 22 bursa duke përfshirë
bursa për vajza të reja, të rinj nga zonat rurale dhe studentë të gjeneratës së parë universitare – secila prej tyre një kujtesë
se qasja në arsim mund të ndryshojë drejtimin e jetës së një personi.

Ky përvjetor ishte njëkohësisht moment për të reflektuar për të kaluarën dhe për të shikuar të ardhmen! Vetëm gjatë vitit
2025, mbi 3,500 të rinj, vullnetarë, mësimdhënës dhe partnerë u përfshinë në programet e TOKA-s – duke forcuar
shkollat, duke mbështetur komunitetet dhe duke formësuar një shoqëri më gjithëpërfshirëse dhe më resiliente. Nga
Vullnetarizmi Edukativ dhe Dita e Solidaritetit, te Edukimi Formal, hulumtimi, kampet dhe avokimi, ky vit vërtetoi se të
rinjtë nuk janë vetëm përfitues të ndryshimit, por edhe shtytësit më të fuqishëm të tij.

Paralelisht, viti 2025 shënoi përparim të rëndësishëm edhe brenda klasave. Së bashku me komunat dhe Fakultetin e
Edukimit, zgjeruam Metodologjinë e të Nxënit Përmes Përvojës në arsimin parashkollor, fillor, të mesëm dhe profesional –
duke trajnuar mësimdhënës, duke mentoruar klasa dhe duke arritur mijëra nxënës në mbarë vendin. Këto përpjekje
vazhdojnë të integrojnë një të nxënë praktik, interaktiv dhe që lidhet me jetën reale.

Ky vit gjithashtu e forcoi rolin e TOKA-s në inovacion dhe bashkëpunim. Nga hulumtimi mbi shëndetin mendor dhe
ndryshimet klimatike, deri te zgjerimi i partneriteteve ndërkombëtare dhe angazhimini e diasporës, pamë se si vlerat e
përbashkëta dhe përpjekja kolektive mund të shndërrojnë idetë në ndikim të qëndrueshëm.

Asnjëra nga këto nuk do të ishte e mundur pa ju – vullnetarët tanë, liderët e rinj, mësimdhënësit, prindërit, shkollat,
komunat, bizneset, donatorët, partnerët e diasporës, institucionet dhe miqtë tanë. Besimi, energjia dhe përkushtimi juaj
ndaj të rinjve e kanë shoqëruar TOKA-n përgjatë dhjetë viteve të rritjes dhe transformimit.

Teksa shohim drejt vitit të ardhshëm dhe dekadës që vjen, e bëjmë këtë me mirënjohje, modesti dhe ambicie – të
përkushtuar për të thelluar ndikimin, për të forcuar sistemet dhe për të vazhduar investimin në potencialin e të rinjve në
Kosovë dhe më gjerë.

Faleminderit që jeni pjesë e rrugëtimit të TOKA-s.

Ndërkohë, ju ftojmë të eksploroni momentet kryesore të vitit 2025 – një vit, ndër shumë të tjerë, në një histori që
vazhdojmë ta shkruajmë së bashku.

Me respekt dhe mirënjohje,
Hatixhe Zeka
Drejtore Ekzekutive

12681268 Vullnetarë
Aktivë!18361836 Nxënës më

të ndritur!

259259 Fuqizues të
të rinjve!

Numri i nxënësve dhe fëmijëve që morën pjesë
në orët e implementuara me metodologjinë “Të
Nxënit Përmes Përvojës” të zhvilluara nga 142
mësimdhënës që u trajnuan mbi këtë metodologji
dhe që u mentoruan nga 15 kolegë të tyre
mësimdhënës-mentorë. Kjo qasje ka dëshmuar se
përmirëson performancën akademike, procesin e
të nxënies dhe mësimdhënies, në mënyrë më
efektive sesa metodat tradicionale të
mësimdhënies.

Numri i vullnetarëve që kontribuan me kohën
dhe përpjekjet e tyre për të përmirësuar
komunitetet e tyre përmes planifikimit,
zbatimit të projekteve dhe mbledhjes së
fondeve. Këta të rinj të mrekullueshëm, me
mbështetjen e mësimdhënësve dhe shkollave
të tyre, kanë përmirësuar jetën e 15,000
anëtarëve të komunitetit vetëm gjatë vitit të
fundit.

Numri i vullnetarëve, udhëheqësve,
mësimëdhënësve dhe mentorëve që, përmes
trajnimit dhe mentorimit të TOKAs, kanë
vazhduar të mbështesin dhe udhëheqin kolegët
mësimdhënës dhe nxënësit e tyre në edukimin
formal dhe joformal. Ky numër vazhdon të
rritet çdo vit, duke krijuar një efekt
shumëfishues tek moshatarët dhe komunitetet
e tyre.

TOKA 2025 NË NUMRATOKA 2025 NË NUMRA

Bursistë të
LULËZOJNË!2222

Në vitin 2025, TOKA lansoi Programin e Bursave
“Lulëzojnë” gjatë ngjarjes së saj të parë të mbledhjes
së fondeve në Kosovë, ku morën pjesë mbi 200
pjesëmarrës, përfshirë Kryeministrin e Kosovës, duke
siguruar 23,500 € dhe duke ndarë 22 bursa nga
1,023 aplikime. Dhe a e dini çfarë? 46.5 aplikantë
kanë konkuruar për një bursë.

Biznese
Partnere!189189

189 biznese i janë bashkuar misionit tonë në vitin
2025, duke ofruar mundësi më të mira edukimi për
rininë e Kosovës. Ato kanë ofruar shërbimet dhe
fondet e tyre për programet tona, si dhe mundësi
pune për të rinjtë, duke ndihmuar që ndikimi ynë të
arrijë në çdo kënd të Kosovës.

TOKA në Këshillin e
Evropës, dhe jo vetëm!!!!!!!

Në vitin 2025, TOKA zgjeroi bashkëpunimin me
diasporën shqiptare, duke implementuar për herë të
parë Ditën e Solidaritetit në Londër dhe Bruksel, së
bashku me Albanian Student Association VLERA dhe
ALSA UK. TOKA forcoi praninë e saj ndërkombëtare
duke zgjeruar Rrjetin e Vullnetarizmit-Edukativ në
Evropën Qendrore dhe Juglindore në Maqedoninë e
Veriut dhe Kroaci, duke lansuar një platformë digjitale
ndërkombëtare, duke mundësuar shkëmbime rinore në
Gjermani dhe Itali, si dhe duke përfaqësuar Kosovën
në forume të nivelit të lartë, përfshirë në Abu Dhabi,
dhe në Këshillin e Evropës, në Bruksel. 

MË SHUMË NUMRA!MË SHUMË NUMRA!

126126 Ndryshimtarë
të zbuluar!

Numri i nominimeve të marra për Kampanjën e
Çmimive të Vullnetarizmit të Vitit. 10
ndryshimtarë të komunitetit si të rinjtë,
bizneset, diaspora, zyrtarët e komunave dhe
figurat publike dhe individët me kontribut
jetësor, u shpërblyen për angazhimin e tyre
vullnetar të cilët kanë ndikuar çdo ditë në
përmirësimin e komunitetit të tyre. 

Komuna 
për Rini!1111

Numri i komunave që bashkohen në iniciativën tonë
"Komunat për Rini" vazhdon të rritet! Kjo iniciativë
siguron që aktivitetet e edukimit joformal të
zhvillohen në këto komuna dhe që rinia ka mundësinë
të angazhohet në Klube të Vullnetarizmit Edukativ,
Kampe Verore, Ditën e Solidaritetit, apo të marrë
pjesë në shkëmbime rinore jashtë vendit. 

Kampet eTOKAs! Fakultetet e Universitetit
të Prishtinës x TOKA!44

Kampet e TOKA-s krijuan kujtime të
paharrueshme për 122 të rinj, duke bashkuar një
grup të larmishëm që përfshiu shqiptarë, serbë,
romë, ashkali, egjiptianë, pjesëmarrës nga Kosova,
SHBA-ja, vendet arabe dhe Izraeli. Temat e
kampeve këtë vit ishin paqja, dialogu, lidershipi,
punësimi dhe, natyrisht, argëtimi!

33
TOKA thelloi bashkëpunimin me Fakultetin e
Edukimit në Universitetin e Prishtinës përmes
akreditimit të 2 programeve nga MAShTI, duke u
mundësuar mësimdhënësve të fitojnë kredi për
licencimin e tyre profesional; forcoi partneritetin
me Institutin e Psikologjisë duke realizuar studim
mbi nevojat e shëndetit mendor të të rinjve në
Kosovë dhe Rumani; si dhe zgjeroi bashkëpunimin
me Fakultetin Ekonomik të Universitetit të
Prishtinës, i cili e nderoi TOKA-n duke e ftuar t’i
bashkohet Bordit Këshilldhënës përmes së cilit do
të kontribuojmë me rekomandime për arsimin e
lartë dhe proceset e akreditimit në këtë Fakultet.

Ambasadorë të
TOKAs!4444

Numri i liderëve, vullnetarëve, mësimdhënësve
dhe zyrtarëve të komunave që kanë përfaqësuar
TOKAn ndërkombëtarisht. Ata kanë zgjeruar
kulturën dhe perspektivat e tyre, duke ndërtuar
partneritete të reja dhe duke sjellë njohuri të
vlefshme dhe praktika më të mira për të
përmirësuar programet rinore në atdhe.

VIP x TOKA!!!!!!
Sa i përket mbështetjes institucionale dhe
mbështetjes së nivelit të lartë, TOKA forcoi
bashkëpunimin me ambasadat e Britanisë së
Madhe dhe Suedisë, u takua me Kryeministrin e
Kosovës në shkurt 2025 dhe u nderua thellësisht
nga prania e tij në Natën Gala të TOKA-s. Për
më tepër, Presidentja e Kosovës ftoi TOKA-n
dhe vullnetarët e saj për të shënuar Ditën
Ndërkombëtare të Rinisë, ku ne përfaqësuam me
krenari 15 pjesëmarrës të rinj nga Kampi
Ndërkombëtar i Ndërtimit të Paqes.

EDHE MË SHUMË NUMRA!EDHE MË SHUMË NUMRA!

Në shënim të 10-vjetorit të TOKA-s, lansuam
Bursën “LULËZOJNË”, përmes të cilit po e
kthejmë mbështetjen që kemi marrë, duke
investuar tek ata që kanë më së shumti nevojë.

Më 12 qershor 2025, mbi 200 mysafirë u
bashkuan në Natën Gala të TOKA-s – një
mbrëmje frymëzuese për të festuar potencialin e
të rinjve dhe angazhimin tonë të përbashkët për
arsimimin. Me mbështetjen tuaj, ky vizion u bë
realitet. Ky është momenti kur “LULËZOJNË”
nisi udhëtimin e tij!

Bursa “LULËZOJNË” fuqizon të rinjtë e Kosovës
që janë gati të përparojnë, por përballen me
pengesa financiare. Këta studentë janë ndryshues
të komunitetit, të motivuar pakademikisht dhe të
gatshëm të rikthejnë kontributin.

Çdo bursë siguron deri në €1,000 për të
mbuluar shpenzimet e shkollimit, akomodimin,
materialet e studimit dhe shpenzimet esenciale –
duke mundësuar që fituesit të përqendrohen
plotësisht në arsimimin e tyre dhe ndikimin në të
ardhmen.

€23,500 u grumbulluan nga bizneset, diaspora
dhe donatorë individualë, duke siguruar 22 bursa
duke përfshirë bursa për vajza të reja, të rinj nga
zonat rurale dhe studentë të vitit të parë.

Në total, morëm 1023 aplikime! Për çdo bursë të
dhënë, 46.5 kandidatë aplikuan. Bursat
“Lulëzojnë” për vitin 2025/26 u dhanë si më
poshtë:

Bursa “LULËZOJNË me ISA Consulting
Group” – 11 studentë të vitit të tretë në
fushën e IT-së, të mbështetur nga ISA
Consulting Group.
Bursa “LULËZOJNË me Mehmet Gjevori” –
2 studente femra nga zonat rurale, të
pasionuara për edukimin, ligjin, gjuhën
shqipe dhe vullnetarizmin, të mbështetur nga
Familja Xharra.
Bursa “LULËZOJNË me Fatlinda Drejta-
Karahoda” – 3 studente femra në farmaci,
mjekësi, kimi ose shkenca natyrore, të
mbështetur nga Jehona & Era Gjurgjeala.
Bursa “LULËZOJNË me Innovative
Solutions” – 1 student i vitit të tretë në
FIEK, i cili do të përfitojë gjithashtu nga një
praktikë profesionale në kompani, i
mbështetur nga Innovative Solutions.
Bursa të hapura – 5 studentë pa një profil të
caktuar, siç është kërkuar nga donatorët, të
mbështetur nga ALSA UK, VLERA, Betim
Deva dhe Flutra Osmani dhe donatorë të
tjerë individualë.

NJË NATË PËR TË

DHURUAR & LULËZOJNË

NJË NATË PËR TË
DHURUAR & LULËZOJNË

Në vitin 2025, trajnimet për mësimdhënës mbi metodologjinë "Të
Nxënit Përmes Përvojës", u mbështetën dhe u bashkëfinancuan
përmes gjashtë Memorandumeve të Mirëkuptimit strategjik me
komunat: Skënderaj, Hani i Elezit, Obiliq, Ferizaj, Istog dhe
Prishtinë. Këto trajnime u realizuan në partneritet me Fakultetin
e Edukimit në Universitetin e Prishtinës, të cilat shfaqin një qasje
të provuar që përmirëson rezultatet e të mësuarit për nxënësit
nga niveli i kopshteve deri në atë të shkollave të mesme.

Po në të njëjtin vit, TOKA forcoi portofolion e saj të edukimit
formal përmes dy programeve të akredituara nga MAShTI për një
periudhë trevjeçare, pas aplikimeve të dorëzuara në partneritet
me Institutin për Hulumtim dhe Zhvillim të Arsimit (IHZhA) në
Fakultet të Edukimit.

Metodologjia “Të Nxënit Përmes Përvojës” u integrua me
sukses edhe në arsimin parashkollor dhe në arsimin dhe
aftësimin profesional (AAP), nën udhëheqjen akademike të 10
profesorëve universitarë dhe 5 trajnerëve mësimdhënës të
certifikuar. Gjithsej 142 mësimdhënës u trajnuan dhe u
mentoruan, duke u realizuar gjithsej 240 vizita mentoruese.
Përmes këtij procesi mësimdhënësit e trajnuar zhvilluan dhe
zbatuan 492 plane mësimore me këtë metodologji në 55 shkolla
në komunat mbështetëse.

Kjo punë ndikoi drejtpërdrejt tek 1,836 fëmijë dhe nxënës nga
niveli parashkollor deri në klasën XII, ndërsa 10 syllabuse në të
cilat u integrua metodologjia “Të Nxënit Përmes Përvojës”
angazhuan 335 studentë. Për të siguruar qëndrueshmëri dhe
ndarje të njohurive, 34 plane mësimore cilësore u shtuan në
Databazën Digjitale të Aktiviteteve të TOKA-s, duke forcuar
ndikimin afatgjatë në sistemin arsimor.

EDUKIMI FORMAL NË KOSOVËEDUKIMI FORMAL NË KOSOVË



Në pranverë, Klubet Solidare zbatuan 10 projekte të udhëhequra nga të rinjtë, të cilat përmirësuan infrastrukturën
shkollore, mjediset e mësimit, digjitalizimin, mirëqenien e nxënësve dhe përfshirjen kulturore në komunat:
Podujevë, Skënderaj, Pejë, Hani i Elezit, Ferizaj, Istog, Gjakovë dhe Kamenicë. Në vitin 2025, Dita e Solidaritetit u
zgjerua edhe më tej me përfshirjen e Shtimes dhe Prishtinës, duke e çuar në dhjetë numrin e komunave
pjesëmarrëse dhe duke shënuar një moment të rëndësishëm në rritjen dhe institucionalizimin e vazhdueshëm të
këtij modeli në Kosovë.

REZULTATET E KËTIJ VITI:

+6000€+6000€
TË MBLEDHURA

20 20 
PUNËTORI

KOMUNA

1010 419419
VULLNETARË BIZNESE

161161
MËSIMDHËNËS

1919
LIDERË TË RINJ

2626

10/10!10/10!DITA E SOLIDARITETIT NË
2025 ISHTE

DITA E SOLIDARITETIT NË
2025 ISHTE



Në vitin 2025, Vullnetarizmi-Edukativ u bë një hapësirë ku
hulumtimi, shëndeti mendor, ndryshimet klimatike, gjurma e ujit
dhe efiçienca e energjisë u ndërthurën në praktikë.

Gjithsej 17 Klube të Vullnetarizmit ishin aktive, me 10 projekte
komunitare të zbatuara, të fokusuara në ruajtjen dhe gjurmët e
ujit dhe miopinë. Në total, programi angazhoi 583 të rinj në 15
komuna.

Për herë të parë, shëndeti mendor mori një rol qendror në
Vullnetarizmin-Edukativ. Ne zhvilluam dhe publikuam 4 module
të reja për shëndetin mendor, në bashkëpunim me New Horizons
Foundation dhe Instituti i Psikologjisë. Për më tepër u zhvilluan
module të reja për gjurmën e ujit, ndryshimet klimatike dhe
efiçiencën e energjisë.

Duke njohur rolin e familjeve, programi gjithashtu udhëhoqi 12
takime me prindër brenda Klubeve me temë shëndetin mendor.

Të nxënit u zgjerua edhe përtej klasave përmes një ekskursioni
edukativ mbi ndryshimet klimatike, nga i cili përfituan 119 Super-
Vullnetarë.

Duke fuqizuar inovacionin dhe evidencën e saj, metodologjia e
Vullnetarizmit-Edukativ avancoi 2 studime ndërkombëtare mbi
shëndetin mendor të fëmijëve dhe edukimin për klimën në Kosovë,
Rumani dhe Gjermani:

“Eksplorimi i Shëndetit Mendor dhe Mirëqenies së Fëmijëve në
Zonat Rurale dhe në Mjedise me Status të Ulët Socio-Ekonomik
në Kosovë”.
“Praktikat më të Mira Pedagogjike në Edukimin për Klimën në
Gjermani dhe Kosovë”.

VULLNETARIZMI EDUKATIV –

TRURI, ZEMRA DHE PLANETI!

VULLNETARIZMI EDUKATIV –
TRURI, ZEMRA DHE PLANETI!

EDICIONI I DYTË I ÇMIMEVE TË
VULLNETARIZMIT TË VITIT 

EDICIONI I DYTË I ÇMIMEVE TË
VULLNETARIZMIT TË VITIT 

Kosova është plot me ndryshimtarë që e shohin përmirësimin e komunitetit si përgjegjësi personale, dhe
ne besojmë se kontributi i secilit duhet të vlerësohet dhe shpërblehet – veçanërisht kur përkushtimi i
tyre vjen në formën e punës vullnetare.

Kjo fushatë ka përfshirë të rinj, komuna, shkolla, biznese, përfaqësues të diasporës, figura publike dhe
individë me kontribut jetësor, të cilët kontribuojnë në komunitetin e tyre në forma të ndryshme, me një
fokus të veçantë në kontributin përmes vullnetarizmit.

Ceremonia e Çmimeve 2025 u mbajt në kuadër të konferencës kombëtare “Ndërtimi i Kulturës së
Vullnetarizit nga Individët tek Institucionet”, e organizuar në Amfiteatrin e Bibliotekës Kombëtare, në
Universitetin e Prishtinës. Si pjesë e konferencës u organizuan:

Dy panele të diskutimit mbi partneritetet lokale dhe shëndetin mendor.
Ceremonia e ndarjes së Çmimeve të Vullnetarizmit të Vitit.

460K460K
EKSPOZIMI NË RRJETE SOCIALE

Numri i personave te
ekspozuar ndaj Kampanjës së
Vullnetarizmit të Vitit nëpër
platforma të rrjeteve sociale.

MBËSHTETËS

Numri i ambasadave,
institucioneve dhe OJQ-ve që

kanë suportuar kampanjën e VIV. 

NOMINIME

Nominimet e marra për Çmimet e
Vullnetarizmit të Vitit, prej të
cilave 70 ishin të rinj, 44 ishin

Mbështetës të Vullnetarizmit, dhe
12 klube/shkolla.

Në total, 10 çmime u
ndanë, përfshirë 2 çmime
të reja dhe 8 Mirënjohje

të Veçanta.

ÇMIME

REZULTATET E KËTIJ VITI:



KAMPET 2025KAMPET 2025

Kampi Ndërkombëtar
i Ndërtimit të Paqes

Kampi Ndërkombëtar
i Ndërtimit të Paqes

Cikli i kampeve filloi me Kampin Ndërkombëtar të Ndërtimit të
Paqes, i mbajtur nga 21–29 korrik, duke mbledhur 41 të rinj të
moshës 15–18 vjeç nga Kosova, Izraeli dhe Iowa, SHBA. Kampi
bashkoi 14 shqiptarë, 5 serbë nga Mitrovica e Veriut dhe Zubin
Potoku, 8 pjesëmarrës hebrenj, 9 arabë dhe 5 amerikanë (nga
Fort Dodge dhe Johnston, Iowa).

Kampi u fokusua në tema kyçe si paqja, dialogu, negocimi,
shkëmbimi kulturor dhe aktivitetet rekreative. Programi i tij u
bashkë-dizajnua me Debate for Peace, një organizatë izraelite
aktive në bashkimin e të rinjve hebrenj dhe arabë përmes
iniciativave edukative.

Si pjesë e rezultateve të të nxënit, pjesëmarrësit prodhuan së
bashku një përmledhje poetike që reflekton mbi identitetin,
luftën, dashurinë dhe shpresën, si dhe një raport ndikimi që
dokumenton rezultatet e kampit.

Nga 4–7 gusht, Kampi i Lidershipit mblodhi 36 ish-vullnetarë
të Ditës së Solidaritetit nga 7 komuna të Kosovës, duke krijuar
një hapësirë dinamike për mësim, bashkëpunim dhe zhvillim
personal. Kampi synoi të fuqizojë të rinjtë me aftësi lidershipi,
të forcojë solidaritetin dhe t’i përgatisë për të marrë role
aktive në organizimin e Ditës së Solidaritetit 2025.

Gjatë kampit, pjesëmarrësit u angazhuan në lojëra interaktive,
punëtori dhe aktivitete të përbashkëta, të fokusuara në
zhvillimin e lidershipit, punën në ekip, komunikimin dhe aftësi
të tjera të buta thelbësore.

Kampi shërbeu si një hap i rëndësishëm përgatitor për Ditën e
Solidaritetit, duke i ndihmuar pjesëmarrësit të kuptojnë më
mirë rolin e lidershipit në angazhimin qytetar dhe veprimin në
komunitet.

U organizuan dy Kampe të Punësueshmërisë, me qëllim rritjen e
punësueshmërisë dhe gatishmërisë për karrierë të të të rinjve
pjesëmarrës. Në kampe morën pjesë 45 të rinj, të cilët fituan
aftësi thelbësore për tregun e punës. Kampet u fokusuan në
hartimin e CV-së dhe letrës së motivimit, simulime të
intervistave të punës, eksplorimin e portaleve të punësimit, si dhe
në të nxënit rreth Transformimit Digjital dhe të Gjelbër,
përfshirë edhe një sesion mbi zgjidhjen e konflikteve, duke rritur
gatishmërinë e tyre për të hyrë në tregun e punës. Pjesëmarrësit
gjithashtu përfituan mentorim pas kampit, duke përfshirë sesione
online pasuese për të finalizuar CV-të dhe letrat e motivimit, për
të përmirësuar aftësitë e intervistimit dhe për të identifikuar dhe
aplikuar për mundësi relevante. Si rezultat, 13 pjesëmarrës
aplikuan për praktika ose punësim, ndërsa 5 prej tyre u punësuan
me sukses, duke dëshmuar ndikimin pozitiv të kampeve në
punësueshmërinë e të rinjve dhe gatishmërinë e tyre për tregun e
punës.

Kampi i LidershipitKampi i Lidershipit

2 Kampet e
Punësueshmerisë

2 Kampet e
Punësueshmerisë



                                                 
Pas përfundimit të të dy Kampeve të Punësueshmërisë, pjesëmarrësit demonstruan përmirësime të
dukshme në aftësitë e punësueshmërisë, vetëbesimin dhe motivimin. Ndërhyrja kontribuoi
drejtpërdrejt në rritjen e gatishmërisë së të rinjve për të hyrë në tregun e punës, duke forcuar
kompetencat e tyre profesionale dhe aftësitë aktive të kërkimit të punës.
Analiza pas kampit tregoi përmirësime të qëndrueshme në të dy kampet në aspektin e aftësive të
punësueshmërisë, vetëbesimit dhe motivimit.

96%

79.5%

90%

94.1%

92.8%

NDIKIMI I DES & VENDIKIMI I DES & VE

e nxënësve deklaruan se mësuesi/ja e bëri
mësimin më interesant dhe më të këndshëm kur
u përdorën lojëra dhe aktivitete.

98.5%

e nxënësve deklaruan se përvoja e tyre ishte
pozitive në orët mësimore ku u përdorën lojëra
dhe aktivitete.

97.1%

e nxënësve deklaruan se mësuan më shumë
kur në orët mësimore u përdorën lojëra dhe
aktivitete.

92.5%

e mësimdhënësve dhe edukatorëve deklaruan
se gjithmonë janë ndjerë të përgatitur mirë
për mësimdhënie.

98%

NDIKIMI I NPPNDIKIMI I NPP
e pjesëmarrësve janë më të interesuar të
angazhohen në punë vullnetare pas DeS.

ndihen më të përgatitur për tregun e punës pas
DeS.

e prindërve raportuan se fëmija i tyre është më i
përg jeg jshëm pas pjesëmarrjes në DeS.

e prindërve pajtohen se pjesëmarrja e fëmijës së
tyre në aktivitetet e Klubit të Super-Vullnetarëve
është e rëndësishme.

e prindërve pajtohen se informacionet nga takimi  
me klubin e Super-Vullnetarëve i ka ndihmuar të
kuptojnë më mirë emocionet dhe sfidat e fëmijëve
të tyre.

NDIKIMI I KAMPEVE TË PUNËSUESHMERISËNDIKIMI I KAMPEVE TË PUNËSUESHMERISË

NDIKIMI NË 2025NDIKIMI NË 2025



“Këtë vit perfunduam Edicionin IV të Ditës së
Solidaritetit ne komunën e Skënderajt me sukses.
Dita e Solidaritetit është shumë e rëndësishme
sepse na kujton vlerën e ndihmës dhe perkrahjes
së njëri tjetrit. Gjithashtu na nxit për humanitet,
barazi dhe përkrahje në shoqëri, andaj ne ndihemi
mirënjohes dhe falënderojmë bizneset për
mundësine e dhënë dhe organizatën TOKA.”

“Çmimi ‘Vullnetarja me Kontribut Jetësor’ është
një befasi e këndshme, një çmim i cili më nderon.
Ky çmim simbolizon për mua një punë shumë të
madhe dhe domethënëse: një angazhim kolektiv
dhe një energji e përbashkët.

Ky çmim më kujton se edhe me nisma personale
mund të bëjmë punë të mëdha dhe se aktivizmi
është mbi të gjitha një aventurë njerëzore e
ndërtuar mbi solidaritetin dhe guximin.”

PËRSHTYPJETPËRSHTYPJET
“Jam shumë mirënjohëse për këtë mundësi,
sepse bursat e tilla motivojnë studentët të
vazhdojnë rrugëtimin e tyre me më shumë besim.
Mendoj se kjo bursë është një mbështetje e
madhe për ne studentët që punojmë fort për të
ardhmen tonë.”

Lorika Hajdari, Bursa Isa Consulting Group

Altin Gashi, Vullnetar në Ditën e Solidaritetit në
Skënderaj, 2025

Leman Kamberi Muriqi, Fituesja e Çmimit Kosovar të
Vullnetarizmit me Kontribut Jetësor

ÇKA NA PRET NË 2026?ÇKA NA PRET NË 2026?

Në vitin 2026, do të ofrohen
trajnime për digjitalizimin dhe AI
për mësimdhënës, zyrtarë
komunalë, staf universitar dhe
përfaqësues të organizatave të
shoqërisë civile, me qëllim
ngritjen e kapaciteteve për AI tek
këto grupe të synuara.

Lansimi i edicionit të tretë të
Çmimeve të Vullnetarizmit të
Vitit për të vlerësuar
institucionet dhe individët për
kontributin e tyre në punën
vullnetare dhe përmirësimin e
Kosovës.

Të rinjtë e diasporës shqiptare
nga Gjeneva, Oslo, Londra dhe
Brukseli do të angazhohen në
Ditën e Solidaritetit dhe do t’i
dhurojnë të ardhurat e fituara
bashkëmoshatarëve të tyre në
Kosovë.

Do të sjellim në Prishtinë 11 profesorë
universitarë nga 6 universitete dhe 8
përfaqësues të organizatave të shoqërisë
civile, nga Shqipëria, Bosnja dhe
Hercegovina, Kroacia, Rumania, Sllovakia
dhe Kosova, për të integruar
Vullnetarizmin-Edukativ në arsimin e
lartë.

Në vitin 2026, do të organizojmë
një Kamp Ndërkombëtar të
Ndërtimit të Paqes me
pjesëmarrje të të rinjve nga
SHBA, Abu Dhabi, Izraeli dhe
Kosova.

Lansimi i edicionit të dytë të
bursave “LULËZOJNË” për
studentët universitarë. Në
partneritet me biznese dhe
individë, synojmë të mbështesim
studentët në rrugëtimin e tyre
akademik.



JU FTOJMË TË BËHENI

PJESË E JONA! 
JU FTOJMË TË BËHENI

PJESË E JONA! 

Klikoje zemrën për t’ju
lidhur me disa mundësi

vullnetarizmi.

Bëhu Vullnetar! 
Klikoje dorën për të
mësuar si mund ta

mbështesësh misionin
tonë përmes donacionit.
Çdo kontribut ka vlerë!

Dhuro!
Klikoje plusin për të
ndjekur kanalet tona

dhe për të qëndruar i/e
përditësuar me thirrjet

e hapura dhe lajmet
më të fundit.

Na Ndiqni!
Ndaje misionin dhe

historinë tonë me miqtë,
familjen dhe komunitetin

tënd. Bëhu ura jonë
lidhëse me njerëz me

mendësi të njëjtë.

Shpërndaje Fjalën!

mailto:info@toka-ks.org
https://www.globalgiving.org/projects/fostering-active-citizenship-of-kosovo-youth/
https://linktr.ee/tokaks

